
   Чĕлхем, тăван чĕлхем

   Аркадий Лукин | Сăвă

   Чĕлхем, тăван чĕлхем,

Эс пуртанах — чунра

Çиçет шевле-хĕлхем,

Чупать вăй-хал юнра.

Сĕм вăрмана тухсан

Туяп: кашла-кашла

Йывăçĕсем тасан

Юрлаççĕ чăвашла.

Çуралнă ялăмра

Çунатлă чĕлхепе

Пуплет яштак йăмра

Çумри çĕмĕртлĕхпе.

Выл хĕррине ансан,

Сар хĕрсемпе ташлă, —

Кунта йăлтах ансат,

Кунта йăлт пакăшла!

Çӳçе — çинçе çилхе —

Çилпе сиккеленет.

Чĕлхем, чечен чĕлхем

Çулçа сирсе çӳрет.

Сăр хĕрринчен ларса

Тухам-и Атăла,

Ашра вут кăларса,

Анам анаталла.

Вуншар чĕлхе юрри

Вĕçет тӳпенелле.

Чăваш кĕвви пурри

Чуна çĕклет епле!

Шур акăш — пăрахут —

Çитсен Шупашкара,

Сас пачĕ: ту-ту-тут! —

Тус-тантăшсем умра.

Тĕп хулари хĕрсем

Манман-ха чăвашла...

Эппин, чĕлхем, хĕрсем,

Вут-кайăкăн вашлат!

...Тĕнчемĕр уçлăхне

Сассу çитет пулсан,

Чĕлхем, ху хĕлхемне

Сӳнтермĕн эс нихçан!

  